ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2018 թվականի նոյեմբերի 22-ի որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀԱՆ-ԱԾԻԳ-ԲՄԱՊՁԲ-2017/01
ՀՀ Առողջապահության նախարարության կարիքների համար համակարգչային սարքավորումների       ձեռքբերման նպատակով կազմակերպված ՀՀԱՆ-ԱԾԻԳ-ԲՄԱՊՁԲ-2017/01 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ նոյեմբերի 18-ին ստացված հարցադրումները և դրանց վերաբերյալ նոյեմբերի 22-ին
  տրամադրված 

պարզաբանումները`

Հարցադրում N 1 Հրավերի 2-րդ մասի 2,4 եւ 2,5 կետերով սահմանված են մասնակիցների նկատմամբ որակավորման չափանիշներ, որոնցից նախկինում կատարված համանման աշխատանքի փորձ ունեցող կազմակերպություն մեր հանրապետությունում կամ չի գտնվի կամ կգտնվի հատ ու կենտը: Ինչու չի՞ կարելի  սարքավորուների պահանջվող քանակները  տաս կամ ավելի շատ մասերի (ավելացնելով չափաբաժինների քանակը, ասենք ըստ մարզերի կամ ավելի փոքր ենթակառույցների), որի արդյունքում էապես կավելանա հնարավոր մասնակիցների քանակը եւ հետեւաբար նաեւ մրցակցությունը;

Պարզաբանում N 1 Նույն բնութագիր ունեցող սարքավորումների բաժանումը տաս կամ ավելի չափաբաժինների կարող է հակասել «Գնումների մասին» ՀՀ օրենքի 25-րդ հոդվածի 1-ին կետի պահանջներին: Ինչ վերաբերում է հրավերի 2,4 և 2,5 կետերով նմանատիպ պայմանագրերի գծով  սահմանված պահանջներին, դրանք սահմանված են «Գնումների գործընթացի կազմակերպման կարգի» 61-րդ կետով և մեր կողմից չեն կարող փոփոխման ենթարկվել:
Հարցադրում N 2
Եթե հայտ ներկայացվի կոնսորցիումով, ապա ինչպես պետք է գնահատվի որակավորման չափանիշները՝ որպես բոլորի հանրագումարային արդյունք, թե կոնսորցիումի յուրաքանչյուր անդամ պետք է բավարարի որակավորման չափանիշներին:

Պարզաբանում N 2 «Գնումների գործընթացի կազմակերպման կարգի» 31-րդ կետի 7-րդ մասի պահանջների համաձայն. «մասնակիցները կարող են գնման ընթացակարգին մասնակցել համատեղ գործունեության կարգով (կոնսորցիումով): Նման դեպքում`

ա. հայտը ներառում է նաև համատեղ գործունեության պայմանագիրը,

բ. հայտի գնահատման ժամանակ հաշվի է առնվում, որ համատեղ գործունեության պայմանագրի յուրաքանչյուր անդամի որակավորումը պետք է համապատասխանի այդ պայմանագրով տվյալ անդամի ստանձնած` հրավերով սահմանված որակավորման պահանջներին,

գ. հրավերով սահմանվում է, որ համատեղ գործունեության պայմանագրի կողմերից որևէ մեկը չի կարող նույն ընթացակարգին ներկայացնել առանձին հայտ: Սույն պարբերության պահանջի չպահպանման դեպքում հայտերի բացման նիստում մերժվում են ինչպես համատեղ գործունեության կարգով, այնպես էլ առանձին ներկայացված հայտերը»:
Միաժամանակ «Գնումների մասին» ՀՀ օրենքի 30-րդ հոդվածի 6-րդ կետով սահմանվում է, որ համատեղ գործունեության կարգով (կոնսորցիումով) մասնակցության դեպքում. «1) հայտը ներառում է նաև համատեղ գործունեության պայմանագիր.

2) հայտի գնահատման ժամանակ հաշվի են առնվում համատեղ գործունեության պայմանագրի բոլոր անդամների միասնական որակավորումները.

3) մասնակիցները կրում են համատեղ և համապարտ պատասխանատվություն.

4) համատեղ գործունեության պայմանագրի կողմը (կողմերը) չի (չեն) կարող նույն ընթացակարգին ներկայացնել առանձին հայտ (հայտեր)»:

 Ընդ որում, Կարգի 33-րդ կետի 3-րդ մասի համաձայն. «համատեղ գործունեության (կոնսորցիում) դեպքում մասնակիցները կրում են համատեղ և համապարտ պատասխանատվություն: Ընդ որում, կոնսորցիումի անդամի կոնսորցիումից դուրս գալու դեպքում կոնսորցիումի հետ պատվիրատուի կնքած պայմանագիրը միակողմանիորեն լուծվում է, և կոնսորցիումի անդամների նկատմամբ կիրառվում են պայմանագրով նախատեսված պատասխանատվության միջոցները»: 
Հարցադրում N 3

Համակարգիչների համար հրավերով սահմանված տեխնիկական բնութագրերից հետեւում է, որ համակարգիչները կարող են հավաքված լինել հայտ ներկայացնող կազմակերպությունների կողմից: Այս դեպքում 2,4 կետով պահանջվող սերվիս կենտրոնի առկայությունը ի՞նչպես է ապահովվելու:  
 Պարզաբանում N 3 
Հրավերով սահմանված տեխնիկական բնութագրով չի սահմանափակվում, որ մասնակիցը կարող է գնային առաջարկ ներկայացնել նաև հավաքված համակարգչի համար:

Սակայն նման դեպքում համակարգչի հավաքագրված յուրաքանչյուր առանձին մասի /մայրական սալիկ, կոշտ սկավառակ, սնուցման բլոկ և այլն/ համար պետք է ապահովվի  հրավերով սահմանված պահանջը, որ «Մասնակիցը որակավորման փաստաթղթերը ներկայացնելու հետ միաժամանակ պետք է ներկայացնի հավաստում առ այն, որ նա ունի  վերոնշյալ մասերը սպասարկելու հնարավորություն ունեցող արտադրողի կողմից արտոնագրված առնվազն մեկ սերվիս կենտրոն Հայաստանում կամ ներկայացնի վերոնշյալ մասերը սպասարկելու ՀՀ-ում արտոնագրված սերվիս կենտրոնի հետ կնքած պայմանագիր /կազմակերպության իրավաբանական անվանում, գտնվելու վայր, համագործակցության պայմանագրի պատճեն/: Ընդ որում սերվիս կենտրոնի հետ կնքված համատեղ պայմանագիրը պետք է գործի սույն գնման ընթացակարգի արդյունքում կնքված պայմանագրի ողջ ընթացքում, իսկ սերվիս կենտրոնի փոփոխության դեպքում պետք է Մատակարարը այն համաձայնեցնի Պատվիրատուի հետ, հակառակ դեպքում այն կնքված պայմանագրի լուծման հիմք կդառնա»:
ՀՀԱՆ-ԱԾԻԳ-ԲՄԱՊՁԲ-2017/01 ծածկագրով գնահատող հանձնաժողովի քարտուղար Աննա Հարությունյանին:
Հեռախոս՝ 010-29-75-36։
Էլեկտրոնային փոստ՝ procurement@healthpiu.am 
ՀՀԱՆ-ԱԾԻԳ-ԲՄԱՊՁԲ-2017/01 ծածկագրով գնման ընթացակարգի գնահատող հանձնաժողով

